
GOUVÈNÈ HOCHUL BAY NOUYÒKÈ YO MIZAJOU SOU REPONS ETA A FAS AK 
TANPÈT IVÈNAL ISTORIK KI POTE PLIS PASE SIS PYE NÈJ NAN KOMINOTE YO 

NAN REJYON LWÈS NEW YORK AK NORTH COUNTRY  
  

Resous Entèvansyon Ijans ajans Eta a kontinye ede lokalite yo nan efò netwayaj 
ak restorasyon YO  

  
Plis pase 100 manm Gad Nasyonal te deplwaye nan Konte Erie pou ede rezidan 

yo ak reponn fas ak tanpèt lokal la  
  

Thruway Eta New York ouvri kounye a pou tout sikilasyon epi yo te leve tout 
restriksyon vwayaj veyikil komèsyal; Sòti 55 (Lackawanna) rete fèmen pou tout 
sikilasyon pou sipòte fèmti Route 219; Sòti 56 (Blasdell) ak Sòti 57 (Hamburg) 

rete fèmen pou sikilasyon komèsyal  
  

Depatman Transpò Eta a leve entèdiksyon veyikil komèsyal pou plizyè otowout 
Eta nan Lwès New York ak North Country; Route 400 nan Konte Erie ouvri 

kounye a pou sikiasyon  
  

Entèdiksyon vwayaj rete anvigè pou kèk pati nan Konte Erie ak Vil Buffalo, Sa 
enkli Vil Orchard Park, Hamburg ak Evans; kèk pati nan Route 219 nan Konte 

Erie rete fèmen  
  

Akimilasyon total ki plis pase sis pye nèj yo rapòte nan Orchard Park, Blasdell, 
ak Hamburg nan Konte Erie, ak plis pase sis pye nèj nan Watertown ak zòn Fort 
Drum, ak to pik chit nèjnan sis pous pa èdtan nan konte Erie ak senk pous pa 

èdtan nan konte Jefferson  
  
  

Gouvènè Kathy Hochul jodia te bay Nouyòkè yo mizajou apre tanpèt ivè istorik ki te 
antere kominote nò eta yo nan zòn Buffalo ak Watertown ak plis pase sis pye nèj depi 
jedi aswè.  
  
"Mèsi tout Nouyòkè Lwès yo ak ekspè nan jesyon ijans nou yo ak pèsonèl ki kontinye 
parèt youn pou lòt pandan tanpèt ivè istorik sa a",Gouvènè Hochul te deklare. "N ap 
travay 24/24 pou kenbe tout moun an sekirite epi ankouraje tout Nouyòkè pou yo rete 
vijilan ak prepare pandan evènman metewolojik ki kapab menase lavi sa a."  



  
Avan arive nèj efè lak nan jedi, Gouvènè Hochul te deklare yon Eta Ijans pou 11 konte 
ak konte vwazen yo, ki rete an vigè. Anplis de sa, ekspè nan jesyon ijans New York yo 
te an kominikasyon konstan ak tokay lokal yo pandan plizyè jou anvan evènman an.  
  
Komisè Divizyon Sekirite Teritwa ak Sèvis pou Ijans Eta New York la (Division of 
Homeland Security and Emergency Services), Jackie Bray, te deklare, "Gras a 
lidèchip Gouvènè Hochul, ajans eta yo te fè kowòdinasyon, kominikasyon ak pran mez 
san parèy pou ede tokay lokal nou yo kenbe Nouyòkè yo an sekirite. Onz konte rete 
nan yon Eta Ijans epi DHSES ap travay ak Gouvènè Hochul pou jwenn asistans 
federal pou ede rekipere apre tanpèt istorik sa a."  
 
Biwo Jesyon Ijans ak Biwo Prevansyon ak Kontwòl Ensandi Divizyon Sèvis Ijans ak 
Sekirite Enteryè Eta New York, Depatman Transpò, Polis Eta New York, ak Otorite 
Thruway la te deplwaye davans resous sa yo nan Lwès New York ak North Country:  
  
Ekipman NYS ki nan Rejyon Lwès New York ak North Country  

• 484 kamyon chasnèj pwa lou ak pwa mwayen  
• 14 remòk chasnèj  
• 98 gwo chajè  
• 24 aparèy pou soufle nèj   
• 39 veyikil a cheni (pami yo 24 semotonèj)  
• 533 jeneratris nan rejyon yo  
• 202 twonsonez nan rejyon yo  

  
Pèsonèl NYS ki nan Rejyon Lwès New York ak North Country  

• 1,056 operatè ak sipèvizè DOT ak Thruway  
• 142 manm Lapolis Eta  
• 150 Manm Gad Nasyonal  
• 24 Pèsonèl Sistèm Kòmannman Ensidan (Incident Command System, ICS)  

  
Nèj te kòmanse tonbe nan kèk pati nan nò New York nan jedi epi apati jodi a, yo te 
rapòte plis pase sis pye nèj nan Konte Erie ak Konte Jefferson, ki gen ladan Hamburg, 
Blasdell, Orchard Park nan Konte Erie ak Natural Bridge nan Konte Jefferson. Pandan 
tout tan sa a, zòn sa yo te fè eksperyans yon pik nan sis pous chit nèjpa èdtan, ki te 
kreye kondisyon vwayaj ki trè danjere.  
  
Band nèj Lake Erie a kounye a nan sid Konte Erie nan Southern Tier (konte 
Cattaraugus, Chautauqua, ak Allegany). Yo prevwa chit nèjtotal jiska sis pous nan kote 
sa yo ak to chit nèjnan youn a de pous pa èdtan. Aswè a, yo prevwa band lan ap leve 
nan nò ankò pou pote yon lòt youn a twa pous nèj nan vil Buffalo.  
  
Yo prevwa rafal jiska 80 kilomèt alè jodi a pou plizyè kote, sa ki lakòz nèj k ap vante ak 
akimile nan konte lwès yo.  

Yon band nèj efè lak entans fè presyon nan sid Konte Jefferson epi li ap afekte sid 
Lewis, Oswego, ak konte ekstrèm nò Cayuga yo nan dimanch. Konte Oswego espere 
resevwa de a twa pye nèj jiska demen maten. To chit nèj jiska 4 pous pa èdtan ak raf 
van ki rive jiska 64 kilomèt alè posib.  
Gouvènè Hochul ak ofisyèl lokal yo kontinye ankouraje Nouyòkè yo pou yo evite 
vwayaje nan zòn ki afekte yo nan tou de rejyon yo pou yo kontinye pèmèt ekip chasnèj 
yo ak sekouris ijans yo kontinye  
  
Deklarasyon Ijans Federal  
 
Gouvènè a ap soumèt yon demann bay Prezidan Biden pou yon Deklarasyon Ijans 
federal pou Konte Cattaraugus, Chautauqua, Erie, Genesee, Jefferson, Lewis, 
Niagara, Oneida, Oswego, St. Lawrence, ak Wyoming. Yon fwa ke yo apwouve, 
Deklarasyon Ijans la pral bayaksè ak finansman federal pou konte ki afekte yo pou 
sipòte entèvansyon kontinyèl ak operasyon sovtaj yo.  
  
Aktivite Ajans lan  
  
Divizyon Sekirite Teritwa ak Sèvis pou Ijans yo  
Sant Operasyon Ijans Divizyon Sekirite Enteryè ak Sèvis Ijans (Division of Homeland 
Security and Emergency Services) Eta New York la ap kontwole tan ak kondisyon 
vwayaj yo, kowòdone operasyon entèvansyon ajans Eta yo epi kominike ak 
gouvènman lokal yo pandan tout evènman an. Biwo Jesyon Ijans (Office of Emergency 
Management, OEM) Eta a te kòmanse apèl kowòdinasyon ant ajans yo ak Sèvis 
Meteyo Nasyonal (National Weather Service) la mèkredi pou prpare konsekans tanpèt 
la atravè rejyon nò eta yo.  
  
Sant Operasyon Ijans Eta a nan Albany te aktive jedi, ansanm ak yon Sant Operasyon 
Rejyonal nan Cheektowaga, Konte Erie, kote DHSES ap kowòdone repons sou teren 
akpatnè Ajans Eta yo ki gen ladan NYSDOT, Lapolis Eta a ak Otorite Thruway la. 
Anplis de sa, anplwaye OEM yo entegre nan Sant Operasyon Ijans Konte Erie ak sant 
kòmand pou Vil Hamburg, Orchard Park, ak Evans pou sipòte kowòdinasyon ant 
repons eta ak lokal yo. Rezèv Eta yo prepare tou pou deplwaye resous yo bay 
gouvènman lokal yo pou sipòte nenpòt bezwen ki gen rapò ak tanpèt la.  
  
Biwo Prevansyon ak Kontwòl Ensandi Eta a te ede sove plis pase 150 moun nan 
veyikil ki bloke epi deplase yo an sekirite. Pèsonèl Ponpye Eta a kontinye ede 
gouvènman lokal yo fè tchèk byennèt sou rezidan yo ak evalyasyon entegrite 
estriktirèl.  
  
Depatman Transpò (Department of Transportation)  
Nan Lwès New York, Route 219 soti nan I-90 rive Peters Road fèmen kounye a. 
Travay an kowòdinasyon ak ofisyèl eta ak lokal yo, Depatman an ap kontwole 
kondisyon yo epi yo pral mete piblik la ajou lè wout sa yo re-ouvri.  
  



Depatman Transpò Eta a ap entèvni avèk 3,287 sipèvizè ak operatè. Anplwaye yo ka 
konfigire nan nenpòt kalite ekip repons ki nesesè, tankou operasyon nèj ak glas, 
drenaj, dechiktez, chajman ak transpò, koup ak lans. Anplis de sa, 75 manm pèsonèl 
Sistèm Kòmannman Ensidan an disponib pou sipòte evènman k ap vini yo.  
  
Depatman an te voye lòt chasnèj ak operatè ki soti nan lòt rejyon yo nan Konte Erie 
vandredi pou plis ede ak operasyon retire nèj ak glas, ki gen ladan sou wout lokal yo 
nan Vil Hamburg, Vil Buffalo, Vilaj Blasdell ak Vil Orchard Park. Depatman an te ede vil 
Niagara Falls tou ak operasyon rabouraj nan atè prensipal yo. Chasnèj DOT yo ap ede 
tou ak operasyon nèj ak glas sou wout prensipal ki nan Vil Watertown ak nan Vilaj 
Black River.  
  
Anplis resous ki egziste deja, DOT ap pote resous kontraktè nan Western NY soti nan 
Finger Lakes, Central NY, ak Western NY. Sa gen ladann 64 chajè, plis pase 130 gwo 
kamyon baskil abèn, yon chajè konpak, ak anviwon 200 pèsonèl anplis.  
  
Tout lokal rezidansyèl yo pral kontinye gen anplwaye sou plas pou yo ka fonksyone 
24/24, 7/7 pandan tout dire evènman an ak operasyon netwayaj priyoritè yo. Tout 
ekipman ki disponib pou nèjak glas yo pare pou deplwaye. Flòt Mekanik nan zòn ki 
afekte yo ap gen anplwaye nan tout lye rezidans prensipal yo 24/7 pou fè reparasyon 
epi mentni kamyon yo sou wout la.  
  
Entèdiksyon Veyikil Komèsyal  
  
Entèdiksyon veyikil komèsyal yo rete an vigè sou Route 219 soti nan Route 39 rive nan 
I-90 - wout la rete fèmen. Nan I-81 - apati Sòti 33 rive nan fwontyè Kanadyen - kamyon 
yo toujou oblije itilize liy dwat la sèlman  
  
DOT deja leve entèdiksyon veyikil total pou veyikil komèsyal nan lokal sa yo  

• Interstate 190 - Route 62 rive I-90  
• Interstate 290 - tout longè  
• Interstate 990 - tout longè  
• Route 33 - pòsyon otowout la sèlman  
• Buffalo Skyway Route 5 - tout longè  
• Route 400 - tout longè  

  

Otorite Thruway  
Pèsonèl Otorite Thruway la kontinye efò netwayaj apre gwo tanpèt efè lak la avèk 657 
operatè ak sipèvizè ki pare pou reponn nan tout eta a. Thruway ap deplase epi 
deplwaye anplwaye adisyonèl ak ekipman ki soti nan Divizyon New York, Syracuse ak 
Albany li yo pou sipòte operasyon nèj ak glas ak efò pou retire nèj nan Lwès New York. 
Resous deplwaye yo enkli operatè ak sipèvizè, mekanisyen, gwo kamyon chasnèj, ak 
gwo aparèy pou souflenèj.  
  
Thruway a re-ouvri pou tout sikilasyon epi pa gen okenn restriksyon sou veyikil 
komèsyal nan moman sa a ak eksepsyon sa yo: Thruway (I-90) sòti 55 (Lackawanna) 



rete fèmen pou tout trafik pou sipòte fèmti Route 219 la. Anplis de sa, sòti 56 (Blasdell) 
ak sòti 57 (Hamburg) rete fèmen pou trafik komèsyal pou fasilite efò netwayaj nan zòn 
sa yo.  
  
Yo itilize Pano pou Mesaj Varyab ak rezo sosyal yo pou avèti otomobilis yo sou 
kondisyon move tan ivè pandan yo sou Thruway la. Otorite Thruway yo ankouraje 
otomobilis yo telechaje tou aplikasyon mobil li an ki disponib gratis sou aparèy iPhone 
ak Android yo. Aplikasyon an bay otomobilis yo aksè dirèk ak enfòmasyon sou 
sikilasyon an nan tan reyèl, kamera sikilasyon yo nan tan reyèl, ansanm avèk asistans 
pou navigasyon pandan yo sou wout. Otomobilis yo ka enskri tou pou yo resevwa imèl 
TRANSalert k ap bay dènye enfòmasyon sou kondisyon sikilasyon sou Thruway la. Ou 
kapab swiv Otorite Thruway Eta New York la sou 
Twitter: @ThruwayTraffic a @NYSThruway ak sou Facebook nan NYS Thruway 
Authority.  

  
Gad Nasyonal  

Sou direksyon Gouvènè Hochul, Gad Nasyonal New York gen 109 Sòlda ak Avyatè ki 
an fonsyon dimanch k ap sipòte repons eta a fas ak tanpèt nèj. Yon lòt 75 Sòlda ak 
Avyatè, ak veyikil enjenyeri pou retire nèj, pral vin an fonksyon jodi a, 20 novanm 
lan. Ekipman adisyonèl yo ap deplwaye yo gen ladan kat chajè ki gen pèl devan ak uit 
kamyon baskil abèn ki peze 10 tòn ki soti nan 204th Engineer Battalio (204èm Batayon 
Enjenyeri) ak 152nd Brigade Engineer Battalion (152èm Batayon Brigad Enjenyeri; 
Humvees adisyonèl ak pèsonèl ki soti nan 102nd Military Police Battalio 
(102èm Batayon Polis Militè) nan Auburn, ak 174th Attack Wing nan Syracuse, pral 
bay repons jeneral ak netwayaj debri tou.  
  
Samdi, twoup Gad Nasyonal yo te ede Otorite Thruway Eta New York nan netwaye 
yon pati nan Thruway la, netwaye wout nan vil Hamburg epi transpòte moun nan 
randevou medikal. Lòt twoup ki deplwaye pou misyon an soti nan 2nd Squadron 
(2èm Eskwadwon), 101st Cavalry Regiment (101èm Rejiman kavalri), ak 107th Attack 
Wing ak 105th Military Police Company. Pèsonèl Gad Nasyonal la ap itilize Estasyon 
Rezèv Ayeryen Niagara Falls la kòm yon baz pou sipòte misyon tanpètnèj.  

  
Lapolis Eta New York  
Lapolis Eta a te ajoute patwouy siplemantè nan zòn ki pral gen plis enpak sou nèj efè 
lak la, epi yo deja mete anplas veyikil espesyal adisyonèl, tankou veyikil touteren, 
veyikil sèvis piblik ak motonèj, nan rejyon sa yo. Yo deplwaye tout veyikil touteren yo, 
epi yo te teste tout ekipman alimantasyon elektrik ak ekipman kominikasyon ijans 
twoup yo.  
  
Depatman Sèvis Piblik  
Sèvis piblik New York genyen apeprè 5,780 travayè disponib ki angaje nan evalyasyon 
domaj, efò entèvansyon, reparasyon ak restorasyon atravè Eta a. Sa enkli yon lòt 280 
FTE ekstèn ki sekirize pa National Grid. NYSEG gen yon lòt 224 travayè liy kontraktè 
ak 99 travayè pye bwa kontraktè ki anplas pou reponn jan sa nesesè. Pèsonèl DPS la 

pral swiv travay sèvis piblik yo pandan tout evènman an epi sire sèvis piblik yo voye 
anplwaye apwopriye yo nan rejyon ki gen pi gwo enpak yo.  
  
  
Konsèy sou Sekirite Ivè  
  
Deplasman nan sezon Ivè  
  
Men kèk nan konsèy ki pi enpòtan pou woule ansekirite:  

• Lè tanpèt ivè yo rive, pa kondui si li pa vrèman nesesè.  
• Pran prekosyon sou pon yo paske li ka fè glas la pi vit pase sou wout yo.  
• Si ou dwe vwayaje, asire ou ke otomobil ou gen materyèl pou siviv tankou lenn, 

yon pèl, flash ak pil anplis, rad cho anplis, yon pè chèn pou kawotchou, kab 
boustè pou batri, manje ki bay enèji rapid, ak rad ki gen koulè klere pou sèvi 
kòm drapo detrès.  

• Si ou gen telefòn selilè oswa lòt aparèy kominikasyon tankou yon wὸki tὸki 
disponib pou ou sèvi, kenbe batri a chaje epi kenbe l avè ou tout lè ou ap 
vwayaje. Si ou ta vin bloke, ou ap kapab rele pou mande èd, enfòme sekouris 
yo sou kote ou ye.  

• Prensipal kὸz lanmò ak blesi pandan tanpèt ivè se aksidan transpò. Anvan ou 
chita dèyè volan, pa bliye retire glas ak nèjki sou machin ou an; bon vizyon se 
sekrè kondui byen. Planifye arè ou yo epi kite plis distans ant machin yo. Pote 
plis atansyon epi sonje pil nèjyo ka maske timoun ki pi piti yo Toujou koresponn 
vitès ou selon kondisyon wout la epi selon meteyowolojik.  

• Li enpòtan pou chofè ki sou tout wout yo konnen chasnèjyo vwayaje 56 kilomèt 
alè, sa ki nan anpil ka pi ba pase limit vitès ki make a, pou yo ka garanti sèl yo 
simen an rete nan vwa sikilasyon yo epi pa dispèse andeyò wout yo. Anpil fwa 
sou otowout ant eta yo, chasnèjyo opere kòtakòt, kὸm se fason ki pi efikas epi ki 
ofri plis garanti pou netwaye plizyè vwa yon sèl kou.  

• Chofè machin ak pyeton dwe sonje chofè chasnèj yoka wè devan yo sou yon 
distans limite, epi gwosè ak pwa chasnèjyo ka fè l difisil pou manevre epi 
frennen touswit. Nèjchasnèj la ap soufle dèyè li ka diminye vizibilite anpil 
oubyen kreye yon vwal blan. Chofè machin yo pa ta dwe eseye 
doublechasnèjyo ni swiv yo twò pre. Kote ki gen plis sekirite pou chofè machin 
yo woule se lwen dèyè chasnèjyo kote wout la klè epi gen sèl sou li. Pa janm 
eseye pase sou yon chasnèj pandan l ap fonksyone.  

  
Jefò Fizik  
Gwo jefò fizik yo, tankou pèlte nèj, netwayaj debri oswa pouse yon machin, sa kapab 
ogmante risk pou yon atak kadyak.  
  
Pou evite pwoblèm:  

• Rete nan chalè, abiye avèk rad ki cho epi RALANTI lè y ap travay deyò.  
• Repoze souvan pou evite twòp efò fizik.  
• Si w santi doulè nan pwatrin, souf kout, oswa doulè nan machwè w k ap gaye 

nan bra w, KANPE epi chèche èd imedyatman.  



  
Blakawout yo  

• Rele konpayi sèvis piblik ou a pou ou ka konnen orè reparasyon nan zòn nan.  
• Etenn oswa deploge limyè ak aparèy menaje pou ou ka evite yon sichaj kouran 

lè yo repare sèvis la: kite yon limyè limen pou endike lè yo te retabli kouran  
• Si chalè a ale pandan yon tanpèt ivènal, kenbe kay la cho lè w fèmen chanm ou 

pa bezwen yo  
  
Sekirite pou Chofaj  

• Sèvi ak sous chalè altènatif ki an sekirite sèlman tankou yon chemine, ti recho a 
bwa oswa a chabon ki byen ayere oswa aparèy chofaj pòtab  

• Toujou Swiv enstwiksyon fabrikan yo  
• Lè w ap itilize sous chalè altènatif tankou yon chemine, recho a bwa, elatriye, 

toujou asire w ke ou gen bon vantilasyon  
• Kenbe rido, sèvyèt ak manchon pwoteksyon yo lwen sifas cho.  
• Gen yon ekstenktè ak detektè lafimen epi asire w yo fonksyone  
• Si w itilize aparèy chofaj ki mache ak kewozèn pou konplete gaz chofaj regilye w 

la, oswa kòm yon sous chalè ijans, swiv konsèy sekirite sa yo:  
-Swiv enstwiksyon fabrikan yo  
-Sèvi ak gaz ki kòrèk la sèlman pou inite w la  
-Remete konbistib deyò sèlman epi lè inite a frèt sèlman  
-Kenbe aparèy chofaj nan yon distans omwen twa pye ak mèb yo lòt eleman 
konbistib yo  
-Lè w ap itilize aparèy chofaj la, sèvi ak pwoteksyon kont dife epi vantile 
byen  

  
Pou plis konsèy sekirite, vizite https://dhses.ny.gov/safety.  

  
###  

